
ANNOTATION 
Objective: To study the data confirmed by scientific research in order to improve the 

effectiveness of early diagnosis and treatment of diseases of the upper respiratory tract and middle 
ear.  

Methods: Study, analysis and systematization of scientific literature. 
Results: Pathology of the auditory tubes can be caused by inflammatory processes, vasomotor 

changes in the nasal mucosa, benign and malignant neoplasms, congenital anomalies, foreign bodies, 
injuries. One of the main factors of impaired function of the auditory tubes are diseases of the nose 
and paranasal sinuses, while mucopurulent discharge from the nasal cavity through the atrial 
epithelium can enter the mouth of the auditory tubes. 

Conclusions. In order to improve the effectiveness of diagnosis and treatment of diseases of 
the upper respiratory tract and middle ear, it requires a deeper study of the causes of dysfunction of 
the auditory tubes, the development of criteria for the effect of nasal obstruction on the functional 
state of the auditory tubes, an objective assessment of the relationship between the pathology of the 
nose and the auditory tubes. 

Keywords: auditory tube, auditory tube dysfunction, nasal congestion, mucous membrane  

АННОТАЦИЯ 
Цель: Изучение данных, подтвержденных научными исследованиями, с целью 

повышения эффективности ранней диагностики и лечения заболеваний верхних дыхательных 
путей и среднего уха. 

Метод: Изучение, анализ и систематизация научной литературы. 
Полученные результаты: Патология слуховых труб может быть вызвана 

воспалительными процессами, вазомоторными изменениями слизистой оболочки носа, 
доброкачественными и злокачественными новообразованиями, врожденными аномалиями, 
инородными телами, травмами. Одним из основных факторов нарушения функции слуховых 
труб являются заболевания носа и околоносовых пазух, при этом слизисто-гнойное отделямое 
из полости носа через мерцательные эпителии может попасть в устья слуховых труб.  

Выводы. С целью повышения эффективности диагностики и лечения заболеваний 
верхних дыхательных путей и среднего уха требует более глубокого изучения причин 
дисфункции слуховых труб, разработки критериев влияния обструкции носовой полости на 
функциональное состояние слуховых труб, объективной оценки взаимосвязи между 
патологии носа и слуховых труб. 

Ключевые слова: слуховая труба, дисфункция слуховых труб, заложенность носа, 
слизистая оболочка 

ЭШИТИШ НАЙИНИНГ ДИСФУНКЦИЯСИНИНГ САБАБЛАРИ ВА 
МЕХАНИЗМЛАРИ 

АННОТАЦИЯ 
Мақсад: Юқори нафас йўллари ва ўрта қулоқ касалликларини эрта диагностика қилиш 

ва даволашнинг самарадорлигини ошириш мақсадида илмий тадқиқотлар натижасида 
исботланган маълумотларни ўрганиш. 

Метод: Илмий адабиётларни ўрганиш, таҳлил қилиш ва тизимлаштириш. 
Натижалар: Эшитув найи патологиясига  яллиғланиш жараёнлари, бурун шиллиқ 

қаватининг вазомотор ўзгаришлари, хавфсиз ва хавфли ўсмалар, туғма аномалиялар, ёт 
жисмлар, шикастланишлар сабаб бўлиши мумкин. Эшитув найи функцияси бузилишининг 
асосий омиллардан бири бурун ва бурун ёндош бўшлиқлари касалликлари – йирингли шиллиқ 
ажралмалар бурун бўшлиғидан ҳилпилловчи эпителия орқали тўғри бурун-халқумининг 
эшитув найи очилиш жойига ўтиши мумкинлигидир.  

Хулоса: юқори нафас йўллари ва ўрта қулоқ касалликларини аниқлаш ва даволашнинг 
самарадорлигини ошириш мақсадида эшитув найи дисфункцияси сабабларини янада чуқурроқ 
ўрганишни, бурун обструкциясининг эшитув найи функционал ҳолатига таъсири мезонларини 
ишлаб чиқишни, бурун ва эшитув найи патологиялари орасидаги боғлиқликни объектив 
баҳолашни тақазо этади. 

Калит сўзлар: эшитув найи, эшитув найи дисфункцияси, бурун обструкцияси, шиллиқ 
қават 

 
Кириш. Кейинги йилларда дунёда сурункал отит сабабли эшитишнинг турғун пасайиши 

билан касалланиш холати ортиб бормоқда. Дунё бўйича 2002 йилда 250 миллион одам эшитиш 
пасайишидан азият чекса, 2030 йилга бориб бу холат 30% га кўпайиши кутилмоқда. Келиб 
чиқиш сабаби турлича бўлган эшитув функцияси бузилиши мавжуд беморларни даволаш, 

реабилитация қилиш, бу касалликларни олдини олиш ва эрта диагностика қилиш замонавий 
отоларингологиянинг долзарб муаммоларидан биридир.  

Тадқиқотнинг мақсади: Юқори нафас йўллари ва ўрта қулоқ касалликларини эрта 
диагностика қилиш ва даволашнинг самарадорлигини ошириш мақсадида илмий тадқиқотлар 
натижасида исботланган маълумотларни ўрганиш. 

Тадқиқот усуллари: Илмий адабиётларни ўрганиш, таҳлил қилиш ва тизимлаштириш. 
Ўрта қулоқ патологиясининг ривожланишини асосий омилларидан бири эшитув 

найининг (ЭН) дисфункциясидир. Ноғора бўшлиқда вентиляциянинг бузилиши яширин тубо-
отитнинг экссудатив отитга ўтиши, кейинчалик адгезив ўрта отит каби патологик 
ўзгаришларга олиб келиши мумкин. Бундан ташқари, интратимпаник босимнинг сезиларли 
пасайиши билан борувчи ЭН функциясининг сурункали бузилиши сурункали  холестеатомали 
эпитимпанитнинг ривожланишига олиб келиши мумкин [18, 52, 55]. 

ЭН дисфункцияси ўткир йирингли отитнинг ривожланишига ва унинг сурункали 
кўринишига ўтишига сабаб бўлиши мумкин. Кўп ҳолларда тубар бузилишлар ўрта қулоқнинг 
реконструктив жарроҳлик имкониятларини чеклайди ва самарадорлигини камайтиради [45]. 

Илмий адабиётларда келтирилган маълумотларга кўра, турли генездаги бурун бўшлиғи 
ўтказувчанлигининг бузилиши тубар дисфункциянинг ривожланишида муҳим роль ўйнайди. 
ЭН дисфункцияси кучайиши бурун ва бурун-ҳалқум шиллиқ қавати (ШҚ)даги шишли 
гиперпластик ўзгаришлар мавжудлиги, ҳилпилловчи эпителийнинг цилиар фаоллиги 
бузилиши, эшитув найи очилишини таъминловчи юмшоқ танглай мушакларининг 
рецепторлари томонидан рефлектор таъсирларнинг ўзгариши билан боғлиқ [3, 32, 48]. Бунинг 
натижасида ЭНнинг вентиляцион ва дренаж фаолияти бузилади, унинг ҳимоя ҳусусиятлари 
ўзгаради. Шунингдек ЭН ўтказувчанлигининг бузилиши унинг тоғайли қисмининг дистал 
қисмида тез-тез учрайди [51, 38], бу интратимпанал  босимнинг сурункали пасайишига олиб 
келади [12]. Кейинчалик капиллярлар ўтказувчанлиги ортади, суюқликнинг транссудацияси 
кучаяди, шиш ривожланади ноғора бўшлиғи шиллиқ қавати яллиғланади [2, 51]. Ўрта қулоқда 
суюқликнинг пайдо бўлиши интратимпонал босимнинг ноғора бўшлиғидаги ташқи таъсирдан 
изоляция қилинган кислороднинг парциал босими капиллярдаги кислороднинг парциал 
босимига яқинлашгандаги даражагача пасайишидан далолат беради [51]. Бундай шароитларда 
қисқа вақтда ноғора бўшлиғини тўлишига етарли бўлган суюқлик ажрала бошлайди. ЭН 
функциясининг бундай бузилиши: ноғора парданинг таранглашуви, ноғора бўшлиғи шиллиқ 
қаватининг бўкиши каби бир қатор характерли патологик ўзгаришларга олиб келиши мумкин. 
Бу жараён ўз ўрнида ноғора парданинг перфорацияси (тешилиши)га олиб келади [27, 39]. Бу 
ўрта қулоқ ўткир яллиғланишининг суст кечувчи сурункали секретор ўрта отитга ўтишига 
сабаб бўлиши мумкин [25]. 

Шуни ҳам таъкидлаш керакки, ЭН дисфункциясида ўрта қулоқ босимининг ошиши ички 
қулоқ суюқлиги босимининг ортишига сабаб бўлади, бу эса товушни ўтказиш механизмининг 
бузилишига олиб келади [53]. 

Ноғора бўшлиқдаги манфий босим адгезив отитда, экссудатив отитга нисбатан яққолроқ 
намоён бўлади [9,26,34]. 

Узоқ муддатли назал обструкция (бир ёки икки томонлама) юқориги жағда, бош суягида 
анотомик ўзгаришлар шаклланишига сабаб бўлади, бу эса ўз навбатида ЭН функциясига ўз 
таъсирини кўрсатади [36]. 

Бурун обструктсияси паратубал мушакларнинг ривожланишига салбий таъсир 
кўрсатиши ва натижада ЭН нинг функционал ҳолатида ўз аксини топиши аниқланган [42]. 

Бироқ, тадқиқотларда, икки томонлама назал обструкцияси мавжуд тажриба 
ҳайвонларининг тимпанограммасидаги кичик ўзгаришлардан ташқари, ютиш вақтида бурун 
ўтказувчанлигининг ЭН функциясига сезиларли таъсири аниқланмади [56]. 

Zenchner G (1980) томонидан олиб борилган тадқиқотлар, эшитув найининг узоқ 
муддатли дисфункцияси шиллиқ қаватнинг метаплазиясига ва охир-оқибат ноғора 
бўшлиғининг фиброз облитерациясига олиб келишини кўрсатди. ЭН дисфункциясининг 
ривожланишида эшитув найининг ҳалқумга очиладиган соҳасининг ўрни алоҳида 

таъкидланган. Сурункали евстахеит, адгезив ўрта отит, сурункали йирингли ўрта отит билан 
оғриган беморларнинг эшитув найи ҳалқумга очиладиган соҳасининг мақсадли диагностик 
таҳлили ўтказилганда: ЭН шиллиқ қаватининг вазомотор ўзгаришлари, катарал яллиғланиш 
аломатлари, гипертрофик, чандиқли ва бирикиш жараёнлар, атрофик ўзгаришлар, 
бурунҳалқум ўсмалари, аденоид вегетацияси аниқланган ва кичик фоизгина (10%) эшитув 
найининг ҳалқумга очилиш соҳасида кўринарли ўзгаришлар содир бўлган беморлар ташкил 
этган. [1, 3, 4, 7, 22,46].  

Клиник кузатишлар орқа тампонада натижасидаги эшитув найини блокланиши ёки 
тонзилэктономиядан кейинги шиллиқ қаватнинг шишишидан ноғора бўшлиғидаги манфий 
босимнинг аҳамиятини кўрсатди [19]. 

58% ҳолларда аденоидлар мавжудлиги вентиляция ва дренаж функциясига салбий 
таъсир кўрсатиши таъкидланган [5, 6, 8, 10, 17, 31, 43]. Беморларнинг ўрта қулоғидаги 
ўзгаришлар аденоиднинг ўлчами ва ҳажми билан эмас, балки  аввалам бор лимфоид 
тўқималарнинг бурун-ҳалқумга локализацияси ва аденоид вегетациясининг мавжудлиги 
билан белгиланади [17]. Бодомсимон муртакларнинг яллиғланиши статистик жиҳатдан 
тимпанограммадаги (“C” ва “В” турлари) частотасининг аҳамиятли ортиши (Р <0,05) 
ўзгаришлар билан кечади [51]. ЭНдаги патологик ўзгаришлар кўп ҳолларда аденоидит ва 
аллергик ринитнинг бирга кечганида аниқланади [37]. 

Ўрта қулоққа ҳавонинг суст ўтиши перитубар босимнинг ошиши туфайли бузилади, бу 
кўпинча бурун шиллиқ қаватининг гипертрофияси ва бурун-ҳалқумда аденоид тўқималарнинг 
мавжудлигида кузатилади. Бундай шароитда ҳавонинг тескари йўналишда ҳаракатланиши 
ноғора бўшлиғида патологик манфий босимни юзага келтиради [40, 47]. 

Ёш болаларда ЭНни ўрганиш ўрта қулоқ хасталикларининг ривожланишига сабаб ЭН 
механик обструкцияси эмас, балки унинг функциясининг бузилиши эканлигини кўрсатди [31, 
48]. Шу билан бирга, ЭНнинг ҳалқумга очиладиган тешиги соҳасидаги шиллиқ қаватда шиш 
пайдо бўлиши аниқланган [14, 49]. 

ЭН патологиясига  яллиғланиш жараёнлари [50], бурун шиллиқ қаватининг вазомотор 
ўзгаришлари [18], хавфсиз ва хавфли ўсмалар [11, 18, 49], туғма аномалиялар [5, 20, 33], ёт 
жисмлар, шикастланишлар сабаб бўлиши мумкин [15]. 

Сўнгги йилларда бу борада ЎРВИ, инфекцион ринитларга катта эътибор қаратилмоқда, 
бу касалликлар ва интратимпанал босимнинг патологик ўзгаришлари ўртасидаги боғлиқлик 
тасдиқланган [15,16, 41]. 

ЭН функцияси бузилишининг асосий омиллардан бири бурун ва бурун ёндош 
бўшлиқлари касалликлари – йирингли шиллиқ ажралмалар бурун бўшлиғидан ҳилпилловчи 
эпителия орқали тўғри бурун-халқумининг эшитув найи очилиш жойига ўтиши 
мумкинлигидир [21, 24, 29, 44].  

Хулоса. Юқорида келтирилган маълумотларни умумлаштирган холда, эшитув найи 
дисфункцияси ўрта қулоқ касалликлари патогенезида муҳим ўрни борлиги аниқланди. Шу 
билан бирга эшитув найи функцияси бузилишининг ва ундаги патологиянинг ривожланишига 
таъсир қилувчи турли омиллар аҳамиятини баҳолаш юзасидан кўпгина тадқиқотлар олиб 
борилган бўлсада, турли қарама-қаршиликлар мавжуд. Аввалам бор бу назал обструкция, 
мукоцилиар транспортнинг бузилишини эшитув найи функционал ҳолатига таъсирини 
ўрганишга тааллуқли. Буларнинг бари юқори нафас йўллари ва ўрта қулоқ касалликларини 
аниқлаш ва даволашнинг самарадорлигини ошириш мақсадида эшитув найи дисфункцияси 
сабабларини янада чуқурроқ ўрганишни, бурун обструкциясининг эшитув найи функционал 
ҳолатига таъсири мезонларини ишлаб чиқишни, бурун ва эшитув найи патологиялари 
орасидаги боғлиқликни объектив баҳолашни тақазо этади. 

